
Tutakat utakuuh ayaab iiktiyeetwa, ugaadiiwwa

% Yasuu'a ikwiriyaatayeeh dehaay mital hadiidiini,
kak daayiib siileeleeneebwa, deeyaar anu siileeleeneet
toonaawwa sooyi.

%2 «Haash gaalnaay Ukwaasana baaraakwiib,
idehayiib hasir baabariib gaadi iifi.

% Been whaashiib utakuuh ayaab iiktiyeet takat oon
ugaadi dehaay y'eetiit, <Daayi hukwim amarriyeet
toona aharriiw> tidi.

% Ugaadi udoorooh naat ood'uuy dehaay irib, <Ani
Ukwaasana baaraakwiiyeekwa, idehayiib hasir
baabariiyeekwa han,

% Jaakiin toon tutakat diimaab eetniit, girmaay
hawriikt, hooysu bit'akaayuuyt, iishtam andi. Toon
batooh baashaameek imuuyheeb tindi.» idi.» idi
Yasuu'a.

% \W'ankwana Yasuu'a, «Sinaakirna, oon ugaadi
udaalim indiyeeb ibhali!

9" Ukwaasana udehayooh uwaasamaab diima,
whawaadwa, oomb'eewwa, barooh waliikeen adil kak
kiisimari? Tehooy yhariwneet toona willa kiihi han?
% Ani andihookna, uudoor y'iinihoob, baruuh willa
bareeh adil ismari, laakiin W'aadami Oor tubuuti
dehaay y'iinihoob, iimaan imaar indi?» idi.

Ufariisiiwwa, tilbaat tamanaawwa

% Ugarooyooh oodehay ooraawi mhakwal iishbib,
oodehay ooraaw abaabiin dehayi dehaay Yasuu'a een
eemtal hadiidiya,

1% «Malu Ukwaasanaay gawiib siileelat yhiriwnayt,
asa reewiyaan. Uungaal Fariisiibu, uuraaw tilbaat
tamnaabu.

! Ufariisi ingadt ugarooyooh dehaay bak idiit
siileeliya, <Ukwaasanaayu, ahamid hook, ani oodehay
idaalimwa akishwa wharaam sakeenwa oon utilbaat
tamanaaytwa t'iiteeb kaaki.

' Ani malu doora t'asaramaatiib baaskiitani. Kastooh
beet tushuumshaniyeetiib titamnaat takwi barook
aniiw.> idi.

'3 Laakiin utilbaat tamana sagi mhiin ingadiit
siileeliya. Teebri haay iigwrareet daayiinaayt han
iibriyeeb hiisaab kiikuuyt, tugwibbaab iikti winneet
uunfis ribee, iginhees y'abikt siileeliya. (Ukwaasana
W'eefi, abiiyeek arhamaaheeb! Ani amaag sakan.
idi.»+ idiit hadiidiya.

' Malyaab Yasuu'a, «Aan aanda igawaayee
ibeenhoob, utilbaat tamana afoob imri, Ufariisi laakiin
kiiki.

Ugarooyooh isoowiin indiis, ugarooyooh isoodiis
uutak inwiin.» idi.

Yasuu'a y'ar idabalooya idehar

> Dehay gali Yasuu'ii dehaay y'areeh idibilooya
isidehirnee dehaay haay eeyaan. Laakiin
ikwiriyaatayaah een rhiyaanhoob idninna.

% Yasuu'a y'ar waliikiyaayt, «Y'ar suur beena!
hassaana, baa'afiina! Uudehay een y'ar t'iiteeb
Ukwaasanaayt had'aayeeti kinaaya.» idi.

1" «Een y'ar t'iiteeb akaay shuumtiin biddiineek,
Ukwaasanaayt had'aayi aslan imaar kiddiina.» idi.

Win tak winneet gaba

¥ Win tak Yasuu'ii dehaay, «Seedna whayis! Kak

sakinaayhoob umidhhan udaayim amarri?» idi.

' Laakiin Yasuu'a, «Naanhooy «whayis> tindiyaheeb?

Whayis Ukwaasana oongaalu.» idi.

0 «Baruuk tiwasi tikteena. Haraam baasakaaya,

baadiira, baagwhaara, haraab baahadiida, baabookwa

deetookwa haamooysehal» Yasuu'a idi.

#! Uutak, «Teen tiwasi kasteeh ani dibilu oor iiktiyi

door haay shagaami.» idi.

%2 Yasuu'a een ibhali imaasiweeb oodoor, «Gaana

masi hook nakwishtu, kassooh oomraay utibariyeeb

daalbaat, malyaab imhallaga oodehay whargwaab

hiya! Baruuk tibreeteeb miraay imaar tindiya.

Beenaay har'ii aneeb ramaheeb!» idi.

%% Uutak een ibhali imaasiwhoob, winneet gaba

takuuyt, akraab yhasi.

# Yasuu'a utakiit hasiyaay rhiyanhoob, «Oodehay

igabaab Ukwaasanaayt had'aayeeti shuumti dehaay

akraatu.

#® Uudehay ugaba Ukwaasanaayt had'aayeeti

shuumtiika, kaam miilaltiit tul'iiti whassiti

laamakaabu.» idi.

#® Uudehay uugwida een ibhali imaasiwna door,

«Aflaay, kak nindhhiinee dehaay adgirnay?» idiin.
*!'Yasuu'a, «Naat gat Ukwaasana baakaay uudehay

bii'adgirayneet eefeen.» idi.

%8 Bitrus yakiyaayt, «Hinin kastooh tuduniya n'isht,

barook aram nikatiyeet toona baabaadhiina!» idi.

%% Yasuu'a, «Oosdik andihookna, tak gawoos, tari

takatoos, tari isanaayees, tari ibaabees, tari y'arees

Ukwaasanaayt had'aayeeti jillaayi in'iish,

%0 gwidaakaat kiimri oon udamaan oonaay,

t'aakhiraatiib laakiin umidhhan udaayim imaar indi.»

idi.

Yasuu'a masi tuyatooh sooyi

%1 Malya Yasuu'a ikwiriyaatayeeh itamna malu eebhat
yihaayt, «Oont'a Oorshaliim Algudis beeti saknay,
kassaah inabiya W'aadami Ooriib iktibneeb beentooy
iiktiin eeyadna.

%2 Oodehay igirba nuunami indi, haay kashiin iyadna,
gay maag waraayiit, dehaay tifiin iyadna.

% Malya barooh iithb'ana iyadna, har'ii iidirna iyadna,
laakiin mhay b'eeya har'i, baruuh tooyatii hooy yaki
indi.» idi.

% Itamna malu ikwiriyaatay een ibhali naat hooy
kanaab kiikeen. S'aaryoob hadiidiyuuyt, ibhali daayiib
dehaay afhamat iribna.

Yasuu'a hamashay tak n*aaliigaab mheeliya

% Yasuu'a Ariihaay iidneet madiina idwil iktimhoob,
tak hamashay usalaliib iist'a, oodehay whasamiiniyi
dehaay y'ayi iibirir iifi.

% Uun uutak gwida dehay hasamiiniyi hiss
imaasiwhoob, naan tiiktiyeeb sakanaaya.

%" Gali udehayii «Yasuu'a Naasiraay tooy hasamiini.»
idiin.

% Uutak tageega hissii waliikiya, «Yasuu'a, whad'a
Daawidiib w'ooray, arhamaaheeb!» idi.

% Uudehay Yasuu'a suurii sakiin, «Hiss akaa!»
idiineet idninna. Laakiin baruuh winneet masi
waliikiya, «Whad'a Daawidiib ooray, arhamaaheeb!»
idi.

* Yasuu'a ingadiit galinaayeeh dehaay «Ootak
whamashaay haay m'aana!» idi. Uutak idwil
eeyanhoob, Yasuu'a barooh raatiya,

41 «Naan harriiwa? Naan dehook adan'i?» idi. Uutak,
«W'ankwanaay, ani rhaniyeet aharriiw.» idi.
*2Yasuu'a «Shibiba, rhi tindiya! Tiliiliyaataak
w'iimaaniyook sabbii tin'ira.» idi.

* Uutak ifdhadh ingadt rhiya, malya Yasuu'a iramt,
Ukwaasana yhamid. Uudehay toon tutikeet
rhiyaanhoob, Ukwaasana yhamidna.



